
O‘ZBEKISTON RESPUBLIKASI
OLIY  TA’LIM, FAN VA INNOVATSIYALAR VAZIRLIGI
SAMARQAND IQTISODIYOT VA SERVIS INSTITUTI
REKTORINING 25-F - SONLI BUYRUG‘I 

2025-yil « 7 » Fevral





Samarqand sh.

Oliy ta’lim, fan va innovatsiyalar vazirligining 2025-yil 28-yanvardagi 
25-sonli buyrug‘i  ijrosini ta’minlash to‘g‘risida 
O‘zbekiston Respublikasining “Manfaatlar to‘qnashuvi to‘g‘risida”gi Qonuni ijrosini ta’minlash maqsadida
BUYURAMAN: 
1. O‘zbekiston Respublikasi Korrupsiyaga qarshi kurashish agentligi direktorining 2024-yil 21-oktabrdagi 65-son (05.11.2024-yilda ro‘yxatdan o‘tgan, ro‘yxat raqami 3569) buyrug‘i bilan mavjud manfaatlar to‘qnashuvi to‘g‘risidagi xabarnoma, ehtimoliy manfaatlar to‘qnashuvi to‘g‘risidagi deklaratsiyalar va manfaatlar to‘qnashuvini hisobga olish reyestrining namunaviy shakllari tasdiqlanganligi hamda Oliy ta’lim, fan va innovatsiyalar vazirligining 2025-yil 28-yanvardagi “O‘zbekiston Respublikasi Qonuni ijrosini ta’minlash to‘g‘risida”gi 25-sonli buyrug‘i ma’lumot va ijro uchun qabul qilinsin.

2. Korrupsiyaga qarshi  kurashish, Komplayens nazorat tizimini boshqarish bo‘limi boshlig‘i H.Shakarovga (O‘zbekiston Respublikasining “Manfaatlar to‘qnashuvi to‘g‘risida”gi Qonunida nazarda tutilgan xodimlari (keyingi o‘rinlarda - xodim)):
yaqin qarindoshlari bevosita xodimning bo‘ysunuvidagi ishga qabul qilingan yoki xodimning ishiga fuqarolik-huquqiy shartnoma asosida o‘ziga aloqador shaxslar jalb etilgan bo‘lsa;

o‘ziga aloqador shaxslarga taalluqli masalalar bo‘yicha qarorlar qabul qilishda ishtirok etayotgan bo‘lsa;

yaqin qarindoshi tekshiruv o‘tkazilayotgan obyektda (yuridik shaxsda) tekshiruv yo‘nalishi bo‘yicha mas’ul mansabdor shaxs sifatida ishlayotgan bo‘lsa yoki mazkur tekshiruv obyekti (yuridik shaxs) unga aloqador shaxs bo‘lsa;

boshqa har qanday mavjud manfaatlar to‘qnashuvi o‘ziga ma’lum bo‘lib qolsa, mavjud manfaatlar to‘qnashuvi o‘ziga ma’lum bo‘lib qolgan paytdan e’tiboran bir ish kuni ichida buyruq bilan tasdiqlangan shakldagi mavjud manfaatlar to‘qnashuvi haqidagi xabarnomani to‘ldirib, o‘zining bevosita rahbariga yoki institutdagi korrupsiyaga qarshi ichki nazorat tuzilmasiga taqdim etish; 
taqdim etilgan ehtimoliy manfaatlar to‘qnashuvi to‘g‘risidagi deklaratsiyani har yili 15-fevralga qadar umumlashtirish va tahlil qilish;

ehtimoliy manfaatlar to‘qnashuvini tartibga solish bo‘yicha choralarning yetarliligi (to‘g‘riligi)ni ta’minlash uchun har yili 1-martga qadar 
odob-axloq komissiyasiga taklif kiritish;

odob-axloq komissiyasi tomonidan qabul qilingan xulosaga asosan ehtimoliy manfaatlar to‘qnashuvini tartibga solish yuzasidan choralar ko‘rish to‘g‘risida xodim bo‘yicha institut rektoriga taklif kiritish;

manfaatlar to‘qnashuvini hisobga olish reyestrini yuritish vazifalari yuklatilsin.

3. Devonxona mudiri (Sh.Djumabayev)ga mazkur buyruq hamda O‘zbekiston Respublikasi Oliy ta’lim, fan va innovatsiyalar vazirligining 2025-yil 28-yanvardagi 25-sonli buyrug‘ini barcha prorektorlar, fakultet dekanlariga, bo‘lim boshliqlariga hamda kafedra mudirlariga yetkazilishini ta’minlasin.
        4. Ushbu buyruq ijrosini nazorat qilish O‘quv ishlari bo‘yicha prorektor T.Sharipov zimmasiga yuklatilsin.

       Asos: Oliy ta’lim, fan va innovatsiyalar vazirligining 2025-yil 
28-yanvardagi 25-sonli buyrug‘i.

